
Yeeŋö cï lueel/caal? 

Akuma de kɔc ke Victoria atɔ̈ ke cï ɣän bï keek bɛɛr yïk lueel/caal ke ye biäk de Yïŋ de Amärat/Ɣöötdït ke 
Victoria. Kee ɣänkë aye: 

• 139 Highett Street, Richmond, 
• 259 Malvern Road, South Yarra, 
• 6 ku 8 Anderson Court Richmond, 
• 1 - 5, 7 and 9 Williams Court Richmond, ku 
• 111, 119 ku 127 Elizabeth Street Richmond 

 

Yeeŋö yennë luɛɛl de wɛ̈t cï lueel/caal kënnë tënnë kɔc juɔ̈ɔ̈r ku 
kuɛɛt tɔ̈ baai? 
Kɔc juɔ̈ɔ̈r në ye ɣän käkë yiic aabï jam jɔɔk në kë de ajuiɛɛr ë jöt/jäl baai ago beerë piny de yïk rɔt gɔl, ku ɣööt 
ke ciɛɛŋ alëu bï keek yïk. 

Akutnhomdaan tɔ̈ në ɣän ke jöt/jäl yiic aabï luui kennë bɛ̈i kedhiɛ agokë ɣööt pieth yök bï kä kɔɔr raan keek 
ku kä nhiɛɛr keek ya tiiŋ. Ëkënë ee mɛt thïn në ɣööt tɔ̈ piɔmda yiic të cennë yen lɔc.  

Yen ajuiɛɛr kënnë abï thɛɛr nyaai. Ɣok wïc buk ajuiɛɛr ë jöt/jäl thöl në ye ɣän cï keek lueel/caal käkë yiic në 
Pɛɛi ë Rou 2026. Beerpiny de yïk abï rɔt looi në kaam de run kaa 6 ku 8 yiic.  
 

Ye ajuiɛɛr de jöt/jäl baai luui wudë? 
Acuk deetic lɔn adɛ̈ ke jöt/jäl baai alëu bï yic riɛl apɛi. Ëkënnë yenëka yennë akutnhomdan ë jöt cï rɔt gam dɔc 
rɔ̈mpiny kennë raan jöt/jɛ̈l baai agokë lɔ dëët në këdeen kɔɔr ku käkeen cï keek lɔc ku bï ajuiɛɛr ya kuɔɔny ku 
cɔk piɔlic apɛi cï tɛ̈n lëu yen rɔt luɔɔi thïn. Ëkënë ee mɛt thïn në kä thiekiic, cï mɛn de: 

• kä kɔɔr keek ke yök 
• luɔɔi de pial ë guɔ̈p ku kɔc ye keek gam 
• thukuul, Ɣän ke muɔ̈ɔ̈k ë mïth ku piööc 
• ciɛɛŋ ku mät de kuɛɛt  
• Ɣän ke cäth ku rëŋ ë röt 

Kɔc juɔ̈ɔ̈r aabï yök në miɔ̈c kaarou bï keek ya lɔc në ɣööt pieth ku röŋ kennë käkeen kɔɔrkë keek, kä cï keek lɔc 
ku jɔl ya kä kɔɔr keek. Kënnë ee mɛt thïn në gɛm ë bɛ̈i tɔ̈ piɔmduɔ̈n të cïn keek lɔc. 

Na cuk kɔc juɔ̈ɔ̈r gäm ɣön yam, ke ka bï ya naŋ thaa bï keek ɣöt ya kɔn caath agokë deet lɔn ben piath kennë 
keek. Na cï kɔc juɔ̈ɔ̈r gam në miɔ̈c cï gäm keek, ke akutnhomdaan ë jöt/jäl abï luui kennë bɛ̈i kedhiɛ ago kööl 
pieth de jöt/jäl guiir ku bï keek ya kony bïk jɔt.  

Ɣok bï ya rëër ke ɣok jam në thɛɛr ke yïk de baai yic ëbɛ̈n. jɔɔk në täk yic agut cï gɛm de bɛ̈i yam, ke kɔc ye lɛ̈k 
në lɔtueŋ de aguiɛɛr ku thɛɛr bennëke wël ya bɛ̈ɛ̈r/dhuknhïïm në juiɛ̈ɛ̈r de ɣööt yam. 

Berë piny de yïŋ amärat/ɣööt 
dït 

Wɛbthait de Q&As (Thiëc & jop)  
Pɛɛi nïn 20 Pen Dhoŋuan 2024 

Bï akut de Ɣööt ke Victoria wëu ke jöt/jäl baai ya tääu piny? 
Ɣɛ̈ɛ̈. Akut de ɣööt ke Victoria abï kɔc ke jöt/jäl baai lɔ guik ku abï wëu bï jäl në ye luɔɔi kënnë yic ëbën ya tääu 
piny, agut cï: 

• wëu ke jöt/jäl 
• kä yennë käŋ tɔ̈ɔ̈u thïn, cï mɛn de, läthga, karaton  
• wëu yennëke kɔc rek kennë loilooi cït mɛn de karaba, aliir, telepun, ku aliir/intarnet 
• wëu ke tooc awarak 
• cuɛt wei de guɔ̈ɔ̈të kä cïï kɔc juɔ̈ɔ̈r keek beer kɔɔr bïk keek lɛɛr në bɛ̈i yam yiic. 

 

Bï kɔc juɔ̈ɔ̈r kuɔɔny ya yök wudë agokë jɔt/jäl baai? 
Të ŋootë kööl ë jöt/jäl baai, ke kɔc juɔ̈ɔ̈r aabï keek ya gäm kuäth de karaton ku kä kɔɔrkë keek kedhie ku kɔc 
ye ɣööt jɔt/nyaai yiic aabï käŋ kedhie tɔ̈ ɣööt ku thanduk nyaai.  
 
Akut de Bɛ̈i ke Victoria abï aguiɛɛr looi ku bï wëu ke jɔtwei de kärac tääu piny tënë kɔc juɔ̈ɔ̈r cïï wïc bïk ye käkë 
ya lɛɛr kennë keek ku bï kɔc juɔ̈ɔ̈r ya kony bïk röt rek kennë loilooi yam të cï kek jɔt/lɔ piɔm dɛ̈t peei.   
 

Lëu bë kɔc juɔ̈ɔ̈r ya cieŋ në ɣän thiɔ̈k yiic ka bïk ya dhuk ɣön yam të 
cen thök në luɔɔi?   
Kɔc juɔ̈ɔ̈r anɔŋ nhïïm löŋ bïk bɛɛr ya lɔ dhuk piɔmdeen tɔ̈ kek thïn në yemɛɛn të cennë yïŋ de baai thök ku bï 
ya kuanycök në tiɛ̈mden, kä kɔɔrkë keek ku jɔl ya piath de baai.  

Kɔc juɔ̈ɔ̈r aalëu bïk ya lɔc ëya agokë rëër ɣönden yam yic të ben röŋ/piath kennë keek, në ye thaa kënnë yic. 
 

Lëu bï kɔc juɔ̈ɔ̈r ku baai rɔt ya mat në ye ajuiɛɛr kënnë yic wudë?  
Në kaam de ye ajuiɛɛr kënnë yic ëbën, ke ɣok bï ya piŋ ku buk ya luui wɔnnë kɔc juɔ̈ɔ̈r në amärat/ɣööt dït 
nhïïm ku kuɛɛt yiic. 

Kɔc juɔ̈ɔ̈r ku kuɛɛt aabï ya naŋ kueer bï keek kɔc ya lɛ̈k ku bïk wël ya bɛ̈ɛ̈r/dhuknhïïm lɔŋ aguiɛɛr de ɣööt yam, 
piɔm tɔ̈ keek thïn ku jɔl ya käjuëc kɔ̈k peei. 
 

Lëu bï akut de Bɛ̈i ke Victoria ya dhiac ke pïŋ në wël lueel kɔc juɔ̈ɔ̈r 
keek?  
Ɣɛ̈ɛ̈. Kɔckuɔn juɔ̈r ku kuɛɛtkuɔ aye käkuɔn tueeŋ bukku keek ya looi në ye ajuiɛɛr kënnë yic ëbën ku ɣok aacï 
piŋ ku luuiku wɔnnë kɔc juɔ̈ɔ̈r agoku kuɛɛtkuɔ juiir: Käkuɔɔn thiekiic – akut de kä thiekiic bï ɣok ya nyuɔ̈ɔ̈th tɛ̈n 
bï ɣok ya jiɛɛm thïn ku luuiku wɔnnë kɔc juɔ̈ɔ̈r në amärat/ɣööt dït cï keek bɛɛr yïk.  
 
Akänh tueŋda ee buku kɔc juɔ̈ɔ̈r kedhiɛ ya cɔk yök thön/wël pieth ku bïkkë kuɔɔny tɔ̈ tënnë keek ya deetic.   
 
Akutnhomdan de ɣööt cï röt gam abï wël cï keek bɛ̈ɛ̈r/dhuknhïïm në kɔc ke kuat määt yiic agokë kony në 
luɔɔi ajuɛɛr de ɣööt yiic ëbën. Ɣok bï guɔ̈ɔ̈t de raan ëbën ya lɛ̈k në wël jöt/yam cï tuɔ̈l ku jɔl ya thɛɛr bï kek wël 
ya juak në luɔɔi yic, në guɔ̈ɔ̈të kuer de ye luɔi kënnë yic.  
 

Yeeŋö yennë amärat thɛɛr cï dhiɔp kɔɔr/wïc bï keek puɔ̈liic?  

Anɔŋ kä juëc ye ɣok kör/wïc bukku amärat thɛɛr cï dhiɔp cɔk pälke yiic. Amärat aacï bɛ̈n në thaa bennë 
rëërden thïn cɔk thök thok, ku aacïï nuɔɔr de ɣööt kɔɔr keek në Victoria ye bɛɛr dööt në yemɛɛn.    
 
Në run wään cï piac tëëk yiic ke bɛ̈i aacï riääk ku aye dhuɔɔŋ këm (lɔŋë karaba, karatuuc ke piu, Adit ye kɔc 
lɛɛr nhial) në thɛɛr juëciic arëëtic ku aye rëër pieth de kɔckuɔɔn ciɛ̈ŋ thïn ëtënnë dac riɔ̈ɔ̈kic në luɔ̈ɔ̈t.   
 
Tɛ̈n cennë bɛ̈i luɔɔi thïn ee yen nyuɔɔth ëya ke ɣööt käkë acïï beer piath bï keek ya bɛrpiny në luɔɔi agokë bɛɛr 
thöŋ kennë nuɔɔr de bɛ̈i ke yemɛɛn, bï kɔc ya ŋiɛ̈c pïïr thïn ku bï keek dɔc ya yök. 
 

Ye nɛn bennë luɔi kënë gɔl ku bï thok thök?  
Aguiɛɛr kënnë abï luui amääth në päl ë yic ku wɛ̈ɛ̈r de amärat/ɣööt dït thɛɛr kaa 44 ke Melbourne, cï keek yïk 
ɣɔn thɛɛr në kaam de run ke 1950s ku 70s, në ruɔ̈ɔ̈n de 2051 yic. 

Kuat de beerpiny de yïk abï tɔ̈ në kaamde run kaa dhetem agut cï run kaa bɛ̈t yiic ago jal thök. 

Jam kennë kɔc juɔ̈ɔ̈r në South Yarra ku Richmond bïk röt guiir në wɛ̈t ajuiɛɛr de jäl ke bï rɔt dac jɔɔk ë luɔɔi 
ago thöl ë luɔɔi në pɛɛi de Rou 2026 yic. 

Jöt/jäl de kɔc juɔ̈ɔ̈r aloi rɔt në 120 Racecourse Road ku 12 Holland Court Flemington ku 33 Alfred Street North 
Melbourne aalɔ tueŋ apieth ku ka cï keek juiir ëke bï thök në Pɛɛi de Dhoŋuan 2025 yic. 
 

Nɔŋ guɔ̈ɔ̈të kä bï röt waar në lööŋ/yith ke kɔc juɔ̈ɔ̈r yiic? 
Acïn kë bï rɔt waar në lööŋ/yith ke kɔc juɔ̈ɔ̈r yiic ka gël de ɣön ë tɔ̈c. Kënnë abï ya mɛt thïn në kɔc juɔ̈ɔ̈r cï keek 
lɔc bïk rëër në ɣööt cennë keek tääu thïn. 

Kɔc juɔ̈ɔ̈r në ɣööt ke ciɛɛŋiic kedhie aye keek gël në lööŋ ke juur ë ɣööt de 1997. 
 

Ye të yïndë yen lëu bennë kɔc juɔ̈ɔ̈r ku baai ya yök thïn në wël juëc 
kɔ̈k?   
Ɣok bï luui në tök wɔnnë kɔc juɔ̈ɔ̈r ku baai ëbën agoku keek dɔc ya gäm wël ke lëk ku kuɔɔny (agut cï wël cï 
gɔ̈t në thook kɔ̈k yiic) në ye kaam de ye aguiɛɛr kënnë yic. 
 
Ago yök në käjuëc lɔŋë kä loi röt ku ba rɔt gätpiny në wɛ̈t de lëk lɔŋ ajuiɛɛr ku luɔi de thön/wël, ke yï nem 
www.bighousingbuild.homes.vic.gov.au mɛ̈n ye të bïn yök ëya në thön/wël cï waaric/gɛɛric në kuat ë thok 
juëc wääciic.   

Na nɔŋ thiɛ̈c/thuɛl wïc bï keek thiëëc, ke kaa lëu bïk: 

• cööt tënnë mäktamden ë ɣööt piɔmdun ka ba cööt në 1800 716 866 ago yïn rek kennë mäktamdeen 
de ɣööt piɔmdun (në thaa 9 miäkduur - thaa 5 thëë në Aköl ë rou agut cï aköl ë Dhiëc) 
Athook/agamlööŋ aye keek guik të kɔɔrë keek. 

• imeeil enquiries@homes.vic.gov.au  
• Lɔ në aguiɛɛr bennë kuat/baai ya matic Thɛɛr ku aköl nïn aabï tɔ̈ në wɛbthaitda yic 

bighousingbuild.homes.vic.gov.au ku aabï ya tɔ̈ në paranda yic. 

http://www.bighousingbuild.homes.vic.gov.au/
mailto:enquries@homes.vic.gov.au
https://www.homes.vic.gov.au/big-housing-build

